
Na osnovu člana 51.  stav (4)  Zakona o policijskim službenicima Kantona  ("Službene novine Bosansko-podrinjskog kantona Goražde", broj: 12/06, 13/07, 8/08,7/08 i 7/09),  Pravilnika o načinu i rasporedu testiranja kandidata i sistemu bodovanja u procesu odabira policijskih službenika ("Službene novine Bosansko-podrinjskog kantona Goražde " broj:13/14) , Komisija za izbor u Upravi policije u sastavu Ministarstva za unutrašnje poslove Bosansko-podrinjskog kantona Goražde , u postupku provođenja Javnog oglasa za popunu  upražnjenih  radnih mjesta  policijskih službenika u početnom činu "policajac" i "mlađi inspektor" broj: 07/I-34-3673-2/14, u Upravi policije MUP-a BPK-a Goražde:

O B A V J E Š T A V A

kandidate koji su   ostvarili pravo pristupa testu općeg znanja, uključujući i pisani rad, da će se polaganje navedenog testa obaviti dana 28.11.2014.godine , u prostorijama  male sale Centra za kulturu , ulica Zaima Imamovića,  u Goraždu , i to za kandidate za početni čin „Policajac“ sa početkom u 10,00 časova, a za kandidate za početni čin "mlađi inspektor" sa početkom u 13,00 časova.

Test općeg znanja uključujući i pisani rad provest će se u skladu sa relevantnim odredbama Pravilnika o načinu i rasporedu testiranja kandidata i sistemu bodovanja u procesu odabira policijskih službenika ("Službene novine Bosansko-podrinjskog kantona Goražde " broj:13/14), koji možete naći na web stranici Vlade BPK-a Goražde www.bpkg.gov.ba.

Kandidati su prilikom pristupa testiranju dužni znati šifru koja im je dodjeljenja u proceduri po ovom Javnom oglasu. Prije početka testiranja kandidata izvršit će se prozivka prema dodjeljenim šiframa kandidata i utvrđivanje identiteta kandidata, te, s tim u vezi, isti su dužni sa sobom imati ličnu kartu ili drugi identifikacioni dokument sa fotografijom, na osnovu kojeg se može utvrditi identitet.

Kandidati su dužni sa sobom ponijeti hemijske olovke plave boje.

Kandidati prilikom pristupanja zakazanom testiranju ne smiju kod sebe posjedovati bilo kakvu literaturu, propise i druge akte koji se mogu dovesti u vezu sa testiranjem, te su dužni pridržavati se pravila koja im na licu mjesta saopšti Komisija za izbor . Kandidati ne smiju  koristiti niti ometati tok testiranja sa bilo kakvom elektro-tehničkom spravom (mobiteli i slično) kojom bi se uticalo na pravilnost postupka testiranja i prepisivanje.

Komisija za izbor može kandidata koji se ne pridržava uputa o redu prilikom testiranja, koji svojim ponašanjem ometa postupak testiranja ili koji prilikom testiranja koristi nedozvoljena sredstva, odnosno prepisuje ili zatraži odgovore od drugog kandidata, ili koji učini dostupnim odgovore drugom kandidatu, udaljiti sa testiranja.

Kandidati koji ne pristupe testu općeg znanja, uključujući i pisani rad u navedenom terminu, odnosno koje Komisija za izbor  udalji sa testiranja zbog kršenja pravila discipline, smatraće se da su odustali od prijave po predmetnom Javnom oglasu.

Kandidati koji ne zadovolje eliminacioni prag koji je utvrđen za test općeg znanja uključujući i pisani rad, isključuju se iz daljeg procesa odabira.

